
KUNSILL 
TAL-UNJONI EWROPEA 

 Brussell, 6 ta' Frar 2014 (12.02) 
(OR. en) 

  

5685/14 

  
COPEN 22 
EJN 15 
EUROJUST 17 

 
NOTA 
minn: Is-Sur Mihnea Motoc, Ambaxxatur, Rappreżentanza Permanenti tar-Rumanija 

għall-Unjoni Ewropea 
lil: Is-Sur Rafael Fernández-Pita y González, Direttur Ġenerali, Kunsill tal-Unjoni 

Ewropea 
data meta waslet: 21 ta’ Jannar 2014 
Suġġett: Implimentazzjoni tad-Deċiżjoni Qafas tal-Kunsill 2009/829/ĠAI dwar l-

applikazzjoni bejn l-Istati Membri tal-Unjoni Ewropea tal-prinċipju ta' 
rikonoxximent reċiproku għal deċiżjonijiet dwar miżuri ta' superviżjoni bħala 
alternattiva għal detenzjoni proviżorja 
- Notifika mir-Rumanija 

 

Għandi l-unur ninnotifika lis-Segretarjat Ġenerali tal-Kunsill tal-Unjoni Ewropea rigward l-

implimentazzjoni mir-Rumanija tad-Deċiżjoni Qafas nru 2009/829/ĠAI tat-23 ta' Ottubru 2009 

dwar l-applikazzjoni bejn l-Istati Membri tal-Unjoni Ewropea tal-prinċipju ta' rikonoxximent 

reċiproku għal deċiżjonijiet dwar miżuri ta' superviżjoni bħala alternattiva għal detenzjoni 

proviżorja. 

 

Bil-Liġi nru 300 tal-15 ta' Novembru 2013 biex tiġi emendata u ssupplimentata l-Liġi nru 302/2004 

dwar il-kooperazzjoni ġudizzjarja internazzjonali f'materji kriminali, ippubblikata fil-Gazzetta 

Uffiċjali tar-Rumanija fil-11 ta' Diċembru 2013, ir-Rumanija ttrasponiet id-Deċiżjoni Qafas 

2009/829/ĠAI tat-23 ta' Ottubru 2009 dwar l-applikazzjoni bejn l-Istati Membri tal-Unjoni Ewropea 

tal-prinċipju ta' rikonoxximent reċiproku għal deċiżjonijiet dwar miżuri ta' superviżjoni bħala 

alternattiva għal detenzjoni proviżorja. 

Id-dispożizzjonijiet legali dwar it-traspożizzjoni tal-Qafas imsemmi hawn fuq daħlu fis-seħħ fi 

żmien ħmistax-il jum mid-data ta' pubblikazzjoni fil-Gazzetta Uffiċjali tal-liġi ta' traspożizzjoni, 

rispettivament fis-26 ta' Diċembru 2013. 

 

Abbażi tad-dispożizzjonijiet pertinenti tal-leġislazzjoni tagħha, ir-Rumanija tifformula d-

dikjarazzjonijiet li ġejjin li jirreferu għall-applikazzjoni tad-Deċiżjoni Qafas imsemmija hawn fuq: 

 

Notifiki skont l-Artikolu 6 

Meta r-Rumanija tkun l-Istat emittenti, l-awtoritajiet kompetenti fir-Rumanija jkunu l-uffiċċji tal-

prosekuturi u l-qrati. Meta r-Rumanija tkun l-Istat ta' eżekuzzjoni, l-awtoritajiet kompetenti biex 

jirċievu ċ-ċertifikati maħruġa minn Stati Membri oħra tal-Unjoni Ewropea jkunu: 

 

Fl-istadju tal-prosekuzzjoni: Uffiċċju tal-Prosekutur tal-Qorti Suprema ta' Kassazzjoni u ta' 

Ġustizzja 

Parchetul de pe lângă Inalta Curte de Casație și Justiție 

Serviciul de cooperare judiciară, relaţii internaţionale şi programe 

B-dul Libertăţii nr.12, Sector 5 – Bucureşti, Cod postal: 050706 

Tel.: +40.21319.38.33 /+40.21/319.38.56 

Fax: +40.21.319.39.33, E-mail: coop@mpublic.ro  

 

Fl-istadju tal-proċess: Ministeru tal-Ġustizzja 

Strada Apolodor 17, Sector 5 Bucureşti, Cod 050741 

Direttorat għad-Dritt Internazzjonali u l-Kooperazzjoni Ġudizzjarja 

Taqsima għall-kooperazzjoni ġudizzjarja internazzjonali f'materji kriminali 

Tel.: +40.37.204.1077 / +40.37.204.1085 

Barra l-ħinijiet tax-xogħol: Tel.: + 040.733.737.769 

Fax: +40.37.204.1079/84 /E-mail: centralauthority_copen@just.ro 

 

L-awtoritajiet kompetenti biex jirrikonoxxu d-deċiżjonijiet li jirċievu li jimponu miżuri ta' 

superviżjoni huma l-uffiċċji tal-prosekuturi tal-qrati distrettwali (fl-istadju tal-prosekuzzjoni) u l-

qrati distrettwali (fl-istadju tal-proċess, kif imsemmi fl-Annessi 1 sa 2. 

mailto:coop@mpublic.ro
mailto:centralauthority_copen@just.ro

Dikjarazzjoni magħmula skont l-Artikolu 8 

Meta r-Rumanija tkun l-Istat ta' eżekuzzjoni, hija tissorvelja miżuri ta' superviżjoni kif imsemmi fl-

Artikolu 8(1) tad-Deċiżjoni Qafas. 

 

Barra minn hekk, ir-Rumanija tiddikjara li hija tista' tieħu l-kontroll tal-implimentazzjoni tal-miżuri 

li ġejjin: a) obbligu li ma jkunx hemm involviment f'attivitajiet speċifiċi fir-rigward ta' reat(i) 

allegatament imwettqa, li jista' jinkludi involviment fi professjoni speċifika jew qasam ta' impjieg; 

(b) obbligu li ma tinsaqx vettura; (c) obbligu li tiġi ddepożitata somma ta' flus partikolari bħala 

garanzija jew li tingħata tip ieħor ta' garanzija, li tista' tingħata jew permezz ta' numru speċifiku ta' 

pagamenti bin-nifs jew inkella f'darba; (d) obbligu biex isirilha trattament terapewtiku jew 

trattament għal xi vizzju; (e) obbligu li jiġi evitat kuntatt ma' oġġetti speċifiċi. 

 

Dikjarazzjoni magħmula skont l-Artikolu 9 

Bħala l-Istat ta' eżekuzzjoni, ir-Rumanija tista' tirrikonoxxi l-ordni ta' superviżjoni biss meta l-

persuna jkollha r-residenza legali jew ordinarja tagħha fir-Rumanija, iżda wkoll meta f'każ li 

wieħed mill-membri tal-familja tagħha jkun ċittadin Rumen jew residenti fir-Rumanija, ikun ser jiġi 

involut f'attività professjonali, jistudja jew jirċievi taħriġ fir-Rumanija. 

 

Dikjarazzjoni skont l-Artikolu 14(4) 

Ir-Rumanija ma tapplikax il-paragrafu 1, ir-rikonoxximent huwa soġġett għal verifika tal-

kriminalità doppja.   

 

Dikjarazzjoni magħmula skont l-Artikolu 24 

Bħala l-Istat ta' eżekuzzjoni, ir-Rumanija titlob li ċ-ċertifikat u d-deċiżjoni jiġu tradotti għar-

Rumen. 

 

 

(Formola tal-għeluq) 

(f.) Mihnea Motoc 
 

 

_________________ 

_ 

